
রােমিও জুলিএতের উপাখ্যান।
৪২১


কৌন্ত পেরিসের সহিত সাক্ষাৎ হইল। পেরিস তাঁহাকে অবলোকন করিয়া বিবাহের কথা উত্থাপন করাতে যুবতী সলজ্জ মুখে তাঁহার সহধর্ম্মিণী হইতে স্বীকার করিলেন। ক্যাপিউলেত দলাধিপতি এবং তদীয় গৃহিণী এই সংবাদ প্রাপ্ত হইয়া অতিশয় আহ্লাদিত হইলেন। তরুণী প্রস্তাবিত পরিণয়ে অসম্মতি প্রকাশ করতে যে পিতার বিষদৃষ্টিতে পড়িয়াছিলেন এক্ষণে সেই পিতা তাঁহার প্রতি সাতিশয় স্নেহ প্রকাশ করিতে লাগিলেন কেননা তনয়া আজ্ঞানুবর্ত্তিনী হইল। অবিলম্বে বিবাহোৎসব নিমিত্ত বিবিধ আয়েজন করিয়া এবম্বিধ সমারোহ করিলেন যে বেরোনা নগরীতে কস্মিন কালেও তাদৃশ ঘটনা হয় নাই।

 পরিণয়ের অগ্রিম নিশায় জুলিএত সেবন করিবার নিমিত্ত সন্ন্যাসির প্রদত্ত ঔষধ বাহির করিলেন। ওষধি হস্তে করিলে তাঁহার মনে বিবিধ সংশয়ের উদয় হইল, প্রথমতঃ মনে করিলেন লরেন্স রোমিওর সহিত আমার উদ্বাহ সম্পন্ন করিয়া দিয়াছেন আপনার দোষ গোপন নিমিত্ত আমার প্রাণ বিলাশ মানসে কালকূট তো প্রদান করেন নাই। কিঞ্চিৎ চিন্তা করিয়া পর ক্ষণে আবার আপনিই কহিলেন, না, তিনি অতিশয় ধর্ম্মনিষ্ঠ, তাঁহার ঈদৃশ মানস হইতে পারে না। অনন্তর ভয় প্রকাশ পূর্ব্বক ভাবিতে লাগিলেন প্রিয়তম রোমিও প্রেতভূমিতে আমার সন্নিধানে আসিয়া উপস্থিত হইবার পূর্ব্বে যদি আমার চৈতন্য হয় তাহা হইলে যেখানে শোণিতাক্ত চিতাবস্ত্রে আচ্ছাদিত তাইবাল্তের শব পতিত রহিয়াছে সে স্থানে ভয়ানক বিভাবরী ভাগে একাকিনী কি প্রকারে অবস্থিতি করিব। এই সময়ে শৈশব কালের উপন্যাস স্মরণ হইল প্রেতভূমি ভূত প্রেত পিশাচাদির আশ্রয়স্থান এপ্রযুক্ত সর্ব্ব প্রাণির ভয়ঙ্কর। অতএব ত্রাসে হৃৎকম্প হইতে লাগিল। কিন্তু পরিশেষে রোমিওর প্রতি উৎপন্ন প্রণয় এবং পেরিসের উপরে সংজত ঘৃণা প্রবল হইয়া

		 এই পাতা শেষ সম্পাদিত হয়েছে ১৮:০৬টার সময়, ৮ এপ্রিল ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

